
CUMÙni di lungòni
Li Santi Patròni 

di  Lungòni
È un fattu curiósu chi Lungòni agghja 3 Santi Patròni:

Santu ‘Ittóriu
Santa Teresa 
Santu Isidòru

Lu Santu Patrònu è parò Santu ‘Ittóriu, un maltiri di lu sécculu di III, un
milittàri romanu. Santa Teresa e Santu ‘Isidóru sò Santi co-Patròni.

Pa’ cumprindì lu muttìu di 3 tra Santi Patròni e co-Patròni, tòcca turrà indarétu
a la dì 12 d’Aùstu di lu 1808 candu, cun regiu diploma, lu Re Vittóriu Emanuéli di
Savóia dési ‘ita in manéra ufficiali a chistu paési; iddhu mattèssi ni disignési la
pianta e li dési lu nòmmu di SantaTeresa inn onóri di la regina Maria Teresa.

La parrocchia vinìsi pisàta 4 anni infàttu, la dì 8 di Friàgghju di lu 1812, cu’ lu
cumpróu regiu e di donaziòni in dinà e aglièntu di la prinzipessa Anna Maria di
Savóia e di la mamma Maria Teresa d’Austria.

Lu primmu préti stési babbài Ghjasèppa Careddu.
Pultèndi lu nòmmu di la regina Maria Teresa chi aìa còme patròna Santa
Teresa d’Avila; ghjó lu muttìu pa’ la sigunda co-patròna. S’agghjunghji pói
Santu Isidòru massàiu chi pòlta umbè di devòtti illa ghjènti di la campagna.


